
TIJORAT BANKINING MOLIYAVIY 
BARQARORLIGINI SHAKLLANTIRUVCHI 
VA UNGA TAʼSIR ETUVCHI OMILLARNI 
EKONOMETRIK BAHOLASH 
Umarov Davron Shavkatovich
TDIU mustaqil tadqiqotchisi

Annotatsiya. Maqolada tijorat banklarining moliyaviy barqarorligiga taʼsir etuvchi omillarni baholashga eʼtibor qaratilgan. 
Ushbu maqsadda bank mijozlari o‘rtasida sotsiologik so‘rovnoma o‘tkazilgan. Mavzuga oid xorijiy va mahalliy ilmiy 
adabiyotlarida amalga oshirilgan tadqiqotlar tizimlashtirilgan va ularga nisbatan mualliflik yondashuvlari ishlab 
chiqilgan. Tadqiqotlar asosida bank daromadlari asosida moliyaviy barqarorlikni taʼminlash yo‘nalishlari nazariy asoslari 
tizimlashtirilgan.

Kalit so‘zlar: bank daromadi, foizli daromadlar, foizsiz daromadlar, moliyaviy barqarorlik.
Abstract. The article focuses on the assessment of factors affecting the financial stability of commercial banks. For this 
purpose, a sociological survey was conducted among bank customers. Researches carried out in foreign and local 
scientific literature on the topic are systematized and author's approaches to them have been developed. On the basis 
of research, the theoretical foundations of the directions for ensuring financial stability based on bank income have been 
systematized.

Keywords: bank income, interest income, non-interest income, financial stability.
Аннотация. Статья посвящена оценке факторов, влияющих на финансовую устойчивость коммерческих банков. 
С этой целью среди клиентов банка был проведен социологический опрос. Систематизированы исследования, 
проведенные в зарубежной и отечественной научной литературе по теме, и разработаны авторские подходы к 
ним. На основе исследования систематизированы теоретические основы направлений обеспечения финансовой 
устойчивости на основе банковских доходов.

Ключевые слова: банковские доходы, процентные доходы, непроцентные доходы, финансовая устойчивость.

K I R I S H
Tijorat banklarining moliyaviy barqarorligi – zamonaviy moliya tizimining eng muhim va murakkab 

kategoriyalaridan biri bo‘lib, u bank faoliyatining umumiy samaradorligini, iqtisodiy tizimdagi rolini va bozor 
ishtirokchilari o‘rtasidagi ishonch darajasini belgilovchi mezon hisoblanadi. Bugungi globallashuv sharoitida 
bank tizimining moliyaviy barqarorligini ta’minlash masalasi nafaqat iqtisodiyotning alohida sektori, balki butun 
makroiqtisodiy barqarorlikning asosi sifatida e’tirof etilmoqda. Shu boisdan, banklar faoliyatining moliyaviy 
natijalari, kapital yetarliligi, aktivlar rentabelligi, likvidlik darajasi, risklarni boshqarish tizimi kabi omillarni chuqur 
tahlil qilish bilan bir qatorda, sotsiologik va psixologik jihatlarni ham ilmiy tadqiqot doirasiga kiritish zaruratga 
aylandi.

Ilmiy adabiyotlarda bank moliyaviy barqarorligi odatda moliyaviy natijalar bilan o‘lchanadi, ya’ni bankning 
foydalilik darajasi, rentabellik koeffitsientlari, aktivlarning sifati kabi ko‘rsatkichlar orqali ifodalanadi. Ammo 
amaliyot shuni ko‘rsatadiki, bu yondashuv har doim to‘liq tasavvur hosil qilmaydi, chunki moliyaviy barqarorlik — 
faqat raqamli ko‘rsatkichlar majmui emas, balki inson omili, boshqaruv madaniyati, ichki motivatsiya va ijtimoiy-
psixologik muhit bilan ham uzviy bog‘liq jarayondir. Shu sababli, so‘nggi yillarda ko‘plab ilmiy izlanishlarda bank 
barqarorligini baholashda integratsiyalashgan yondashuv — ya’ni miqdoriy va sifat omillarni uyg‘unlashtirgan 
tahlil usullari keng qo‘llanilmoqda.

Ushbu tadqiqot doirasida tijorat banklarining moliyaviy barqarorligini baholashda nafaqat statistik va 
moliyaviy ko‘rsatkichlar, balki xodimlarning fikri va tajribasiga asoslangan sotsiologik ma’lumotlar ham o‘rganildi. 
Bu yondashuv bank tizimidagi ichki muammolarni aniqlash, qaror qabul qilish jarayonlarining sifat darajasini 
baholash, hamda xodimlar motivatsiyasining barqarorlikka ta’sirini tahlil qilish imkonini beradi. Mazkur holat, 

o‘z navbatida, moliyaviy barqarorlikning chuqurroq va kompleks bahosini shakllantirish uchun zarur ilmiy asos 
yaratadi.

2024-yil avgust oyida ATB “O‘zsanoatqurilishbank” tizimida o‘tkazilgan sotsiologik so‘rov ana shu maqsadni 
amalga oshirishga qaratilgan bo‘lib, tadqiqot jarayonida bankning viloyat, tuman va shahar miqyosidagi filiallari 
hamda xizmat ko‘rsatish markazlarida faoliyat yuritayotgan 901 nafar xodim ishtirok etdi. So‘rovnoma https://
docs.google.com/forms/d/1PC90xiQJDhj6xjioYct-OnUdDtvXmtgBpVy_Brbb6Mk/edit elektron manzilida 
joylashtirilgan bo‘lib, ishtirokchilarga bankning moliyaviy barqarorligiga ta’sir etuvchi omillarni baholash, mavjud 
muammolar va imkoniyatlar haqida o‘z fikrlarini bildirish imkoniyati berildi.

So‘rov natijalari shuni ko‘rsatdiki, bank xodimlarining fikricha, moliyaviy barqarorlikka eng kuchli 
ta’sir ko‘rsatuvchi omillar — bu kapital yetarliligi, aktivlarning sifatli boshqarilishi, mijozlar bilan ishonchli 
munosabatlarning shakllanishi, shuningdek, rahbariyatning strategik qarorlar qabul qilishdagi professionalligi 
hisoblanadi. Shu bilan birga, inson resurslarini boshqarish samaradorligi, xodimlarning mehnat motivatsiyasi 
va o‘z kasbiy kompetensiyalarini muntazam rivojlantirib borish darajasi ham moliyaviy barqarorlikning muhim 
tarkibiy qismi sifatida baholandi.

Mazkur tadqiqotning ilmiy yangiligi shundan iboratki, u tijorat banklarining moliyaviy barqarorligini faqat 
iqtisodiy va buxgalteriya ko‘rsatkichlari orqali emas, balki inson omili va boshqaruv sifatiga asoslangan 
yangi tahliliy yondashuv orqali baholaydi. Natijada, bu izlanish bank sektorida moliyaviy barqarorlikni 
mustahkamlashga qaratilgan kompleks strategiyalarni ishlab chiqishda, xodimlar motivatsiyasini oshirish va 
boshqaruv madaniyatini takomillashtirishda amaliy ahamiyat kasb etadi.

Aytish joizki, tijorat banklarining moliyaviy barqarorligini ta’minlash – bu nafaqat kapital va aktivlar hajmini 
oshirish, balki ichki boshqaruv tizimini takomillashtirish, inson resurslarini samarali yo‘naltirish va tashkiliy 
madaniyatni rivojlantirish jarayonidir. Shuning uchun ushbu tadqiqot natijalari bank sektorida barqarorlikni 
ta’minlashga xizmat qiluvchi yangi ilmiy konseptual yondashuvni shakllantirishda muhim nazariy va amaliy 
ahamiyatga ega.

M A V Z U G A  O I D  A D A B I Y O T L A R  T A H L I L I
Hozirgi kunda O‘zbekistonda ko‘plab davlat banklarining kapitali tarkibida davlat ulushini qisqartirish va 

shu orqali ularni xususiylashtirishga qaratilgan islohotlar nazarda tutilmoqda. Bu esa, banklarning investitsion 
jozibadorligini taʼminlashda moliyaviy rentabellikning muhim ahamiyatga ega ekanligini o‘zida ifodalab beradi. 

2024-yil mart oyida Toshkentda bo‘lib o‘tgan forumda Fitch Ratings agentligi direktor o‘rinbosari Pavel 
Kaptel mamlakatimizdagi banklarni xususiylashtirish jarayonlari yuzasidan o‘zining xulosalarini bayon etdi [1]. 
Unga ko‘ra, davlat banklarining xususiylashtirilishi jarayonida ularning rentabellik ko‘rsatishlari zarurligi, bu esa 
ularning jozibadorligini taʼminlashga xizmat qilib xususiylashtirishni tezlashtirishga olib kelishini taʼkidlab o‘tdi. 

Shuningdek, mamlakatimizda bank tizimining 2024-yil birinchi yarim yillikdagi sof foydasi 5,5 trln. so‘m 
bo‘lgan bo‘lsada, 2023-yilning shu davriga nisbatan 10 foizga yoki 560 mlrd. so‘mga kamayganligini qayd etish 
lozim. O‘tgan yilga nisbatan sof foydasi oshgan banklar ichida davlat banklari ulushi bo‘lsada, ularning miqdori 
kichikligicha qolmoqda. Jumladan, Biznesni rivojlantirish banki -378,1 mlrd so‘m zarar bilan 2024-yilning yarim 
yilligini yakunlaganligini ko‘rsatish lozim [2]. Umumiy olib qaraganda, moliyaviy zarar bilan faoliyat yuritgan 
banklar tarkibida ham davlat, ham xususiy banklarning mavjudligini taʼkidlash mumkin. Bu esa, umumiy 
makroiqtisodiy tendensiyalarning salbiy xususiyat kasb etayotganligini ham o‘zida aks ettirib beradi, deb 
o‘ylaymiz.

Prof. A.Bektemirov va boshqalar o‘zlarining tadqiqotida tijorat banklari faoliyati samaradorligini baholashga 
qaratilgan ilmiy yondashuvlarni ishlab chiqishadi [3]. Ularning fikricha, aktivlar rentabelligi (Return on Assets, 
ROA) ko‘rsatkichi – bank rahbariyatining faoliyat samaradorligini ifodalasa, bank kapitali rentabelligi (Return 
on Equity, ROE) koeffitsiyenti bank aksionerlari uchun daromadlilik mezorni sifatida qaralishini asoslashga 
eʼtibor qaratishadi. Shuningdek, ular bank daromadlilik ko‘rsatkichlari sifatida sof foizli daromadlarning jami 
aktivlarga nisbati, kreditdan foizli daromadlarning jami kredit qo‘yilmalariga nisbati, sof foizli daromadlarning 
jami majburiyatlarga nisbati va sof foizli marjaning jami aktivlarga nisbati kabi jihatlar bilan ifodalashga eʼtibor 
qaratishadi.

S.Ziyodullayev bank aktivlarining rentabelligini baholashga qaratilgan o‘zining yondashuvlarini ishlab 
chiqishga harakat qiladi [4]. U tadqiqotlari davomida TIF Milliy bank va AT Asakabankda aktivlarning rentabellik 
darajasining rivojlanish tendensiyalarini tahlil qiladi. Uning fikricha, sof foydaning o‘sish surʼati bilan jami 
aktivlarning o‘sish surʼatining o‘zaro mutanosibligini taʼminlashga qaratilgan chora tadbirlarni amalga oshirish 
muhim ekanligini taʼkidlab o‘tadi. Shuningdek, banklarning investitsion faoliyati tarkibida qimmatli qog‘ozlar 
bilan operatsiyalar hajmini oshirish orqali foizli daromadlar ko‘lamini oshirish lozimligini taklif etib o‘tadi. 

Q.Hamrayev o‘zining doktorlik dissertatsiyasida investitsion fondlarning rivojlanish tendensiyalarini 
o‘rganadi. Jumladan, fond aktivlarining rentabelligini baholashga eʼtibor qaratadi. Uning fikricha, investitsion 
faoliyatda moliyaviy vositachilik sifatida banklarning roli kamayib borayotganligini taʼkidlab o‘tadi [5]. 

T A D Q I Q O T  M E T O D O L O G I YA S I
Mazkur tadqiqotda tijorat banklarining moliyaviy barqarorligini baholashda kompleks yondashuv qo‘llanilib, 

miqdoriy va sifat tahlil usullari integratsiyasi asosida amalga oshirildi. Tadqiqotning asosiy maqsadi – 
banklarning moliyaviy barqarorligiga ta’sir etuvchi omillarni aniqlash, ularning o‘zaro bog‘liqligini statistik va 
empirik ma’lumotlar asosida baholash hamda sotsiologik omillarni aniqlashdan iborat bo‘ldi.

Tahlil jarayonida deduktiv va induktiv yondashuvlar uyg‘unlashtirildi: deduksiya orqali nazariy konseptual 
asoslar aniqlanib, mavjud ilmiy adabiyotlar o‘rganildi; induksiya orqali esa amaliy kuzatuv va empirik ma’lumotlar 
tahlil qilindi. Tadqiqotda 2024-yil avgust oyida ATB “O‘zsanoatqurilishbank” tizimi xodimlari o‘rtasida o‘tkazilgan 
sotsiologik so‘rovdan olingan ma’lumotlar asos qilib olindi. So‘rovnomada 901 nafar respondent ishtirok etib, 
ular orasida jins, yosh, ma’lumot darajasi, lavozim va hududiy joylashuv mezonlari bo‘yicha kesim tahlillari 
o‘tkazildi.

Olingan ma’lumotlar STATA dasturida qayta ishlanib, chi-kvadrat (χ²), F-statistika, regressiya modellari 
va korrelyatsion tahlil usullari yordamida baholandi. Shuningdek, kredit foiz stavkalari, bank daromadliligi, 
xodimlarning yoshi va ma’lumoti o‘rtasidagi bog‘liqlik o‘rganildi. Natijalar asosida tijorat banklarining moliyaviy 
barqarorligini ta’minlashda nomonetar omillar – inson resurslari, boshqaruv sifati va xodimlarning motivatsion 
jihatlarining ahamiyati ilmiy asoslab berildi.

T A H L I L  V A  N A T I J A L A R
Bundan ko‘zlangan maqsad moliyaviy barqarorlik omillari qanday xususiyatlar bilan birgalikda rivojlanish 

tendensiyalariga ega bo‘layotganligini baholash mumkin, deb o‘ylaymiz.

1-jadval. So‘rovnomada ishtirok etganlarning jins va maʼlumoti bo‘lyicha kesishma maʼlumoti

Jinsi

Maʼlumot darajasi

Jami
Ilmiy darajali Oliy (magistr) Oliy (5 yillik) Oliy (bakalavr O‘rta maxsus

Erkak 0.0022 0.0499 0.0665 0.4379 0.0211 0.5776

Ayol 0 0.0277 0.0865 .1375 0.1707 0.4224

Total 0.0022 0.0776 0.153 0.5754 0.1918 1

Pearson: Uncorrected   chi2(4) = 240.9898, Design-based  F(4.00, 3604.00) = 60.2136     P = 0.0000.

2-jadval maʼlumotlaridan ko‘rinib turibdiki, bankda ishlaydigan respondentlarning 58 foizi erkaklardan 
iborat bo‘lmoqda. Shuningdek, erkaklarning maʼlumot darajasi ayollarganikiga nisbatan yuqoriroq ulushlarni 
tashkil etmoqda, shuningdek, o‘rta maxsus maʼlumotlilarning aksariyat qismi ayollar ekanligini qayd etish lozim. 
Shuningdek, bankda ishlaydiganlarning katta qismi bakalavr darajasiga ega ekanligini qayd etish lozim. Pirson 
k-skver koeffitsiyentining statistik ahamiyatga ega ekanligini aniqlash orqali mazkur so‘rovnomaning jins va 
maʼlumot bo‘yicha ahamiyatga ega ekanligini taʼkidlash lozim.

Bank kredit foiz stavkasining bank daromadliligiga taʼsir etishi darajasini so‘rovnomada ishtirok etganlarning 
kredit siyosatiga nisbatan boshqa yondashuvlari bilan aloqadorlikda tahlil qilamiz. Bunda 1-jadvalda keltirilgan 
model maʼlumotlari asosida ayrim ilmiy xulosalarni shakllantirish mumkin. Biz bankning kredit foiz stavkalarining 
daromadliligiga nisbatan taʼsirini respondentlarnign yondashuvlari asosida baholaymiz, bunda:

2-jadval. Bank kredit foiz stavkasining bank daromadliligiga taʼsiri omillarini baholash
Umumiy holati Shahar markazi Shahar chekkasi

Coefficient P>t Coefficient P>t Coefficient P>t
F(6, 896)=9.58
Prob>F=0.0000

F(6, 896)=7.50
Prob>F=0.0000

F(6, 896)=3.53
Prob>F=0.0019

Yoshingiz -0.0111744 0.164 -0.0068246 0457 -0.0260161 0.134
Jinsingiz 0.5848224 0 0.6418505 0 0.3651383 0.285
Maʼlumotingiz -0.0416172 0.593 -0.0381733 0665 -0.0708851 0.668
Sizning bankingiz quyidagilarning qaysi 
biri asosida kredit foiz stavkalarini 
belgilagani eng yaxshi?

0.0901576 0.117 0.1094273 0.86 -0.0191766 0.891

Qarz oluvchining layoqatini tekshirishda 
kredit skoring (KAMI) qanchalik muhim? 0.4734377 0 0.4079019 0 0.6951354 0

Kreditlar qaytmasligida quyidagilardan 
qaysi biri asosiy sabab? -0.0137176 0.798 -0.0204391 0.731 0.0237649 0.848

/cut1 0.3754127 0.5835814 -0.5842361
/cut2 2.584171 2.750567 1.879179
/cut3 5.162689 5.309335 4.563697
/cut4 6.12139 6.422789 4.977078

Birinchidan, yosh yoki maʼlumot darajasining o‘zgarib borishi ushbu savolga nisbatan yondashuvni 
o‘zgartirmayotganligini kuzatish mumkin. Bu esa, bank xodimlari o‘rtasida o‘zgarmas qadriyatning 
shakllanganligini kuzatish mumkin. Umuman olganda, bank xodimlari munosabatlarida bir tizimlilikni kuzatish 
nobarqaror bo‘lmoqda. 

Ikkinchidan, erkak bank xodimlari kredit foiz stavkasini va kredit oluvchining moliyaviy layoqatini baholash 
kreditning bank daromaliligiga taʼsirida asosiy omil vazifasini o‘tayotganligini kuzatish mumkin. Bu esa, erkak 
bank xodimlari ayollarga nisbatan  bank krediti foiz stavkasini muhim, deb hisoblamoqda. Shahar chekkarog‘ida 
joylashgan bankda esa, erkak bank xodimlari bu to‘g‘risida nobarqaror va statistik ahamiyatga ega bo‘lgan 
umumiy yondashuvga ega ekanligini ko‘rish mumkin. Shuningdek, kredit oluvchining kreditga layoqatliligi har 
qanday holda ham baholash muhim ekanligini qayd etish lozim. 

Uchinchidan, kredit foiz stavkasining bank daromaliliga taʼsirini baholashda bank xodimlari uni 
belgilash asoslari va kredit qaytmasligi omili kabi jihatlarni muhim ahamiyatga ega emas degan xulosaga 
ega bo‘lishmoqda. Boshqacha aytganda, ushbu savollar borasidagi javoblarning kredit foiz stavkasining 
daromadlilikka taʼsiri statistik ahamiyatga ega bo‘layotganligini kuzatmaymiz. 

Fikrimicha, bank xodimlari kredit oluvchining kreditga layoqatliligini baholash bankning daromadliligiga 
eng muhim taʼsir etuvchi omil ekanligini qayd etishmoqda. Umumiy holatda va shahar markazida joylashgan 
bank ofisida faoliyat olib boruvchi erkak xodimlar kredit foiz stavkalari bank daromadliliga taʼsir etishini asosiy 
omil sifatida ko‘rishayotganligini taʼkidlash lozim. Boshqa omillar esa statistik jihatdan o‘zining barqaror taʼsiriga 
ega bo‘lmayotganligini kuzatish mumkin.

Bankning boshqaruvni tashkil etishga nisbatan bank xodimlarining demografik ko‘rsatkichlari va moliyaviy 
ko‘rsatkichlarga nisbatan yondashuvlari asosida ilmiy xulosalarni shakllantirishga eʼtibor qaratamiz (2-jadvalga 
qarang):

Birinchidan, respondentlardan bankning moliyaviy barqarorligiga taʼsir etuvchi omillarda ijobiy xususiyat 
kasb etish “rais qarori”da ekanligin kuzatamiz, aksincha “respublika boshqarma boshliqlari qarori” kategoriyasi 
salbiy xususiyat (10 foizlik ehtimol bilan) sifatida aksariyat ishtirokchilar tomonidan belgilangan. 

3-jadval. Bank boshqaruvining bankning moliyaviy siyosatiga taʼsirini baholash
Ko‘rsatkich taʼsiri Ijobiy taʼsir Salbiy taʼsir

Statistik ahamiyatlilik F(21, 881)=2.62
Prob>F=0.01

F(21, 881)=1.55
Prob>F=0.0552

Ko‘rsatkichlar Coeff. P>t Coeff. P>t

Rais_qarori (ijobiy) / Respublika boshqarma boshliqlari qarori (salbiy) (base outcome)

Respublika boshqarma boshliqlari qarori (ijobiy) / Rais qarori (salbiy)
Yoshingiz -0.013 0.327 -0.021 0.068
Jinsingiz 0.559 0.011 0.237 0.218
Maʼlumotingiz -0.008 0.943 -0.13 0.231
Bank kredit foiz stavkasining bank daromadliligiga taʼsir etish darajasini 
baholang 0.224 0.09 -0.064 0.573

Qarz oluvchining layoqatini tekshirishda kredit skoring (KAMI) qanchalik 
muhim? 0.201 0.078 0.226 0.056

Sizningcha, bankingizning foizli daromadlari tarkibida eng katta ulush nima 
bo‘yicha? 0.236 0.001 -0.094 0.181

Sizningcha, bankingizning foizsiz daromadlari tarkibida eng katta ulush nima 
bo‘yicha? -0.083 0.255 -0.109 0.108

_cons -2.52 0 0.659 0.267
Viloyat boshlig‘i qarori
Yoshingiz -0.032 0.28 0.007 0.6
Jinsingiz -0.056 0.918 0.199 0.328
Maʼlumotingiz -0.202 0.448 -0.127 0.282
Bank kredit foiz stavkasining bank daromadliligiga taʼsir etish darajasini 
baholang 0.263 0.41 -0.093 0.433

Qarz oluvchining layoqatini tekshirishda kredit skoring (KAMI) qanchalik 
muhim? -0.48 0.131 0.23 0.068

Sizningcha, bankingizning foizli daromadlari tarkibida eng katta ulush nima 
bo‘yicha? -0.086 0.667 -0.051 0.469

Sizningcha, bankingizning foizsiz daromadlari tarkibida eng katta ulush nima 
bo‘yicha? -0.083 0.675 -0.123 0.086

_cons -0.659 0.653 -0.539 0.413
Bank boshqaruvchimiz qarori
Yoshingiz 0.0211 0.053 0.029 0.038
Jinsingiz -0.08 0.638 0.03 0.894
Maʼlumotingiz -0.173 0.083 -0.121 0.33
Bank kredit foiz stavkasining bank daromadliligiga taʼsir etish darajasini 
baholang 0.175 0.069 0.047 0.725

Qarz oluvchining layoqatini tekshirishda kredit skoring (KAMI) qanchalik 
muhim? -0.139 0.217 0.202 0.17

Sizningcha, bankingizning foizli daromadlari tarkibida eng katta ulush nima 
bo‘yicha? 0.191 0.002 -0.133 0.123

Sizningcha, bankingizning foizsiz daromadlari tarkibida eng katta ulush nima 
bo‘yicha? -0.015 0.795 -0.088 0.256

_cons -1.14 0.044 -1.68 0.022

Bu esa, markaziy boshqaruvda bank raisining qarorini undan qabul qilib oluvchilar boshqa tarzda talqin 
qilishadi, degan xulosa kelib chiqishi mumkin.

Ikkinchidan, ayrim hollarda bank xodimlari tomonidan rais qarorini ham salbiy xususiyat kasb etishini 
taʼkidlaydigan holatlar mavjudligini ko‘ramiz. Masalan, kichik yoshdagilar, kredit oluvchining layoqatini 
tekshirishni muhim deb hisoblaydiganlar va foizsiz daromad tarkibini aniq bilmasligi ortib borishi holatlariga 
moyillik rais qarorini salbiy deb hisoblashga asos bo‘lmoqda. Shuningdek, respublikasa boshqarma 
boshliqlarining qarorlarini ijobiy tendensiya bilan baholanganlar – erkak xodimlar, kredit oluvchining layoqatini 
tekshirishni muhim deb hisoblaydiganlar va foizli daromad tarkibini aniq bilish ortib borishi holatlariga moyil 
bo‘lishini qayd etish lozim.

Uchinchidan, viloyat bank ofisining rahbarlari qarorini ijobiy baholanishi har qanday holatda ham statistik 
ahamiyatga ega bo‘lmayotganligin taʼkidlash lozim. Biroq, 10 foizlik ehtimollik bilan kredit oluvchining layoqatini 
tekshirishni muhim deb hisoblaydiganlar va foizsiz daromad tarkibini aniq bilmasligi ortib borishi holatlariga 
moyillik viloyat bank rahbarining qarorini salbiy taʼsirga deb baholanayotganligini ko‘rish mumkin. 

To‘rtinchidan, bankning to‘g‘ridan-to‘g‘ri rahbarining qarorini ijobiy deb hisoblaydiganlar – yoshi kattalar 
(5 foizlik ehtimol bilan), oliy maʼlumotga ega bo‘lmaslik,  kredit foiz stavkasini (10 foizlik ehtimol bilan) muhim 
deb hisoblaydiganlar va foizli daromad tarkibini aniq bilish ortib borishi holatlariga moyil bo‘lishini qayd etish 
lozim. Bank boshqaruvchisining qarori yoshi kattalar tomonidan 5 foizlik ehtimol bilan salbiy xususiyat kasb 
etadi, degan mazmundagi yondashuv ko‘rsatilmoqda. Bunda bank boshqaruvchisining qarori viloyat rahbari 
qaroridan ko‘ra taʼsirli ahamiyatga ega ekanligini kuzatish mumkin. 

Umumiy olib qaraganda, bank boshqaruvi raisi va bank boshqaruvchining qarorlari bankning moliyaviy 
barqarorligiga ijobiy taʼsir etishi nuqtai nazaridan ko‘proq statistik ahamiyatga egaekanligini ko‘rish mumkin. 
Aksincha, salbiy taʼsirga ega bo‘lish holatlari respublika boshqarma boshliqlari va viloyat rahbarlarining qarorlari 
taʼsiri ostida shakllanishi respondentlar tomonidan qayd etilmoqda. 

Fikrimizcha, bankning moliyaviy barqarorligini taʼminlashda bank boshqaruvi raisining qarorlarini 
tushuntirish ishlariga qaratilgan seminar treninglarni yanad ko‘proq amalga oshirilishi maqsadga muvofiq 
hisoblanadi. Bunda makaziy apparat boshqarma boshliqlari va hududiy bank ofislari boshqaruvchilarining 
yondashuvlari va talqinini o‘zaro uyg‘unlashtirish muhim ahamiyatga ega hisoblanadi, deb o‘ylaymiz. 

Mazkur holatda bankning moliyaviy barqarorligini taʼminlashga qaratilgan nomonetar omillarni yanada 
takomillashtirishga nisbatan imkoniyatlar vujudga keladi, deb hisoblaymiz. Natijada, bankning moliyaviy 
barqarorligini taʼminlash borasida ijobiy siljishlar kuzatilish mumkin.

4-jadval. Bank boshqaruvining qarorlarining sifatini baholash

Ko‘rsatkich taʼsiri
Bank (filiali) 

boshqaruvchisi 
qarori 

Bank markaziy 
boshqaruvi qarori

Statistik ahamiyatlilik F(28, 874)=2.86
Prob>F=0.0000 

F(28, 874)=25.67
Prob>F=0.00

Ko‘rsatkichlar Coeff. P>t Coeff. P>t
Juda zamonaviy
Yoshingiz -0.024 0.019 -0.007 0.523
Jinsingiz -0.054 0.758 -0.184 0.323
Maʼlumotingiz 0.127 0.225 0.204 0.061
Bank kredit foiz stavkasining bank daromadliligiga taʼsir etish darajasini 
baholang -0.421 0 -0.528 0

Qarz oluvchining layoqatini tekshirishda kredit skoring (KAMI) qanchalik 
muhim? -0.374 0.008 -0.542 0.003

Sizningcha, bankingizning foizli daromadlari tarkibida eng katta ulush nima 
bo‘yicha? 0.123 0.045 0.167 0.009

Sizningcha, bankingizning foizsiz daromadlari tarkibida eng katta ulush 
nima bo‘yicha? -0.029 0.625 -0.046 0.478

_cons 0.962 0.076 0.497 0.402
Zamonaviy (base outcome)
Tushunarsiz
Yoshingiz -0.022 0.135 06 0.688
Jinsingiz -0.228 0.333 -0.384 0.083
Maʼlumotingiz -0.29 0.024 -0.23 0.065
Bank kredit foiz stavkasining bank daromadliligiga taʼsir etish darajasini 
baholang 0.129 0.387 0.022 0.872

Qarz oluvchining layoqatini tekshirishda kredit skoring (KAMI) qanchalik 
muhim? 0.221 0.105 0.411 0.001

Sizningcha, bankingizning foizli daromadlari tarkibida eng katta ulush nima 
bo‘yicha? 0.015 0.858 -0.06 0.504

Sizningcha, bankingizning foizsiz daromadlari tarkibida eng katta ulush 
nima bo‘yicha? 0.086 0.294 0.054 0.488

_cons -0.299 0.706 -0.644 0.385
Eskicha
Yoshingiz -0.025 0.573 -0.007 0.735
Jinsingiz 0.05 0.929 -0.208 0.672
Maʼlumotingiz -0.376 0.226 -0.469 0.074
Bank kredit foiz stavkasining bank daromadliligiga taʼsir etish darajasini 
baholang 0.155 0.638 0.441 0.117

Qarz oluvchining layoqatini tekshirishda kredit skoring (KAMI) qanchalik 
muhim? -0.636 0.255 -0.658 0.147

Sizningcha, bankingizning foizli daromadlari tarkibida eng katta ulush nima 
bo‘yicha? 0.064 0.744 0.0311 0.882

Sizningcha, bankingizning foizsiz daromadlari tarkibida eng katta ulush 
nima bo‘yicha? -0.062 0.762 -0.081 0.719

_cons -0.664 0.747 -0.892 0.539
Juda eskicha

Yoshingiz -0.031 0.502 -0.247 0.023
Jinsingiz -1.57 0.166 -14.5 0
Maʼlumotingiz -0.486 0.272 -1.08 0.083
Bank kredit foiz stavkasining bank daromadliligiga taʼsir etish darajasini 
baholang 1.03 0.004 0.79 0.155

Qarz oluvchining layoqatini tekshirishda kredit skoring (KAMI) qanchalik 
muhim? -0.49 0.247 0.108 0.855

Sizningcha, bankingizning foizli daromadlari tarkibida eng katta ulush nima 
bo‘yicha? -0.244 0.426 -10.8 0

Sizningcha, bankingizning foizsiz daromadlari tarkibida eng katta ulush 
nima bo‘yicha? 0.025 0.934 0.281 0.483

_cons -0.567 0.816 30.1 0

Tadqiqotlarimiz davom ettirgan holda bank boshqaruvining qarorlarini o‘zini alohida baholashga eʼtibor 
qaratamiz bu orqali esa yuqoridagi ilmiy xulosalarni qaytadan tahlil qilishga va tekshirishga imkoniyat vujudga 
keladi, deb o‘ylaymiz.

Bunda biz yuqoridagi mustaqil o‘zgaruvchilarning bank boshqaruvchilarning qarorlarini qanday bahoga 
ega ekanligini tahlil qilishga eʼtibor qaratamiz. 

4-jadval maʼlumotlaridan ko‘rinib turibdiki, bank boshqaruv qarorlari bank xodimlari tomonidan baholanishi 
uning moliyaviy barqarorlik miqyosiga nisbatan yondashuvlarni shakllantirishga asos bo‘ladi. Bunda quyidagi 
ilmiy xulosalarni ishlab chiqish mumkin, deb o‘ylaymiz:

Birinchidan, respondentlar tomonidan qabul qilinadigan qarorlarni zamonaviy deb qarashlari asosiy 
omilga aylanmoqda. Barcha holatlarda ushbu omil ishtirokchilar tomonidan qabul qilinishi qadriyatga aylanib 
ulgurganligini kuzatish mumkin.

Ikkinchidan, yoshi katta bo‘lib borishi bank ofisi boshlig‘ining qarorlarini juda zamonaviy deb qarash 
shakllansa, maʼlumotning oshib borishi (10 foizlik ehtimollik bilan) markaziy boshqaruv qarorlarini juda 
zamonaviy deb hisoblashga olib keladi ekan. Shuningdek, bank kredit foiz stavkasi, kredit oluvchining 
kreditga layoqatini tekshirish va foizli daromadlarning ulushining shakllanishiga nisbatan to‘g‘ri proporsional 
yondashuvning ortib borishi qarorlarni juda zamonaviy deb qarashga sabab bo‘layotganligini taʼkidlash lozim. 

Uchinchidan, bank faoliyatiga oid bo‘lgan qarorlarning tushunarsiz bo‘lishi ko‘proq markaziy boshqaruv 
qarorlariga oid bo‘layotganligini ko‘rish mumkin. Jumladan, ayol bank xodimlari va maʼlumotning pasayib borishi 
(10 foiz ehtimollik bilan), kredit oluvchinign kreditga layoqatini tekshirish muhim deb hisoblaydiganlar qarorlarni 
tushunarsiz deb qarashadi ekan. Shuningdek, xodimlarning maʼlumoti kamayib borishi bank ofisi rahbarining 
qarorlarini tushunarsiz deb hisoblashga olib kelmoqda ekan. Shu bilan birga, bank markaziy boshqaruvi 
qarorlarini eskicha deb qaraydiganlarning maʼlumoti ham pasayib borish tendensiyasiga ega ekanligini ko‘rish 
mumkin.

To‘rtinchidan, boshqaruv qarorlarini juda eskicha deb hisoblanishida bank markaziy boshqaruvi 
qarorlari kattaroq ulushga ega ekanligini taʼkidalsh lozim. Bank ofisi rahbarining qarorini juda eskicha deb 
hisoblaydiganlar kredit foiz stavkasining moliyaviy barqarorlikka taʼsirini juda muhim deb hisoblaydiganlar 
ekanligini kuzatish mumkin. Yoshning kattalashib borishi, ayol bank xodimlari va maʼlumoti yuqori bo‘lmaganlar 
va bank foizli daromadlari moliyaviy barqarorligiga taʼsiri muhim deb hisoblamaydiganlar bank markaziy 
boshqaruvi qarorlarini juda eskicha deb qarashlariga olib kelmoqda ekan. 

Bizningcha, hududiy bank ofislari rahbarlarining qarorlari xodimlar tomonidan doimiy muloqot natijasida 
qabul qilinganligi sababli bank xodimlarida tushunarsiz yoki eskicha xususiyat kasb etadi, degan xulosaga 
olib kelayotganligi yo‘q. Bu esa, banklarning moliyaviy barqarorligini taʼminlashda bank ofislari rahbarlarining 
roli muhim ahamiyatga ega ekanligini ifodalab bermoqda. Maʼlumot darajasining yuqori bo‘lmasligi boshqaruv 
qarorlarining tushunarsiz yoki eskicha deb qarashga olib kelayotganligini kuzatish mumkin. Shuningdek, 
yoshning katta bo‘lib borishi bank boshqaruvi qarorlarining tushunarsiz deb qarashga taʼsir ko‘rsatmoqda. Bu 
esa, o‘rta yosh bank xodimlarining maʼlumoti yuqori qatlamining asosiy faoliyat pozitsiyalariga tayinlanishi bank 
moliyaviy barqarorligiga barqaror ijobiy taʼsir etishini taʼkidlash lozim.

Banklarning foizli daromadlariga nisbatan bank xodimlarining qarashlari va ularning qanday xarakter 
bilan unga yondashuvlarini aniqlash maqsadida 1-jadvalda keltirilgan model maʼlumotlaridan foydalanib, ilmiy 
xulosalarni shakllantirishga eʼtibor beramiz:

Birinchidan, kredit va lizing bo‘yicha to‘lovlar bankning asosiy foizli daromad manbalari ekanligini kuzatish 
mumkin. Bunda bank xodimlarining aksariyat qismi mazkur kategoriyani asosiy daromad elementi sifatida 
qaramoqda. 

5-jadval. Bankning foizli daromadlarining moliyaviy barqarorligiga taʼsirini baholash, F(20, 882)=24.11, 
Prob>F=0.0000
Ko‘rsatkichlar Coeff. P>t 
Kredit va lizing bo‘yicha to‘lovlar (base outcome)
Boshqa banklardagi hisobvaraqlar
Yoshingiz -0.062 0.056
Jinsingiz 0.273 0.52
Maʼlumotingiz 0.269 0.363
Siz ishlaydigan bank joylashgan hudud 0.222 0.63

Sizning bankingiz moliyaviy barqarorligiga quyidagilardan qaysi biri ijobiy taʼsir etadi 0.141 0.38

_cons -2.86 0.067
Qimmatli qog‘ozlarga qilingan investitsiyalar
Yoshingiz -0.05 0.051
Jinsingiz 1.26 0.004
Maʼlumotingiz 0.435 0.021
Siz ishlaydigan bank joylashgan hudud 1.18 0.004

Sizning bankingiz moliyaviy barqarorligiga quyidagilardan qaysi biri ijobiy taʼsir etadi 0.235 0.242

_cons -6.89 0
Markaziy bankdagi hisobvaraqlar
Yoshingiz -0.173 0
Jinsingiz 1.18 0.234
Maʼlumotingiz -0.444 0.705
Siz ishlaydigan bank joylashgan hudud -13.6 0

Sizning bankingiz moliyaviy barqarorligiga quyidagilardan qaysi biri ijobiy taʼsir etadi -11.8 0

_cons 25.7 0
Bilmayman
Yoshingiz -0.027 0.056
Jinsingiz 0.976 0
Maʼlumotingiz 0.219 0.11
Siz ishlaydigan bank joylashgan hudud 0.351 0.151

Sizning bankingiz moliyaviy barqarorligiga quyidagilardan qaysi biri ijobiy taʼsir etadi -0.032 0.769

_cons -3.43 0

Ikkinchidan, boshqa banklardagi hisobvaraqlar bo‘yicha foizli daromadlar yoshi kichik bank xodimlari 
nazarida muhim ekanligini kuzatish mumkin. Bunda respondentlarning o‘rtacha yosh 36,6 ekanligini inobatga 
olish zarur hisoblanadi.

Uchinchidan, qimmatli qog‘ozlardan olinadigan daromadlar yoshning kichik bo‘lishi (10 foizlik ehtimol 
bilan), erkak bank xodimlari, maʼlumotning yuqorilashib borishi kabi jihatlar bilan to‘g‘ri proporsional bog‘liq 
ekanligini ko‘rish mumkin. 

To‘rtinchidan, bankning Markaziy bankdagi hisobvaraqlaridan oladigan foizli daromadiga katta ehtimol 
bilan yoshning kichik bo‘lishi, bank ofisini shahar chetida joylashuvi va rentabellikni muhim deb bilish kabi 
omillar sezilarli taʼsir ko‘rsatar ekan. 

Umuman olganda, bankning foizli daromadlarini shakllanishiga nisbatan bank xodimlarining yondashuvi 
bir tizimlilik xususiyatiga ega bo‘lmayotganligini kuzatish mumkin. Bu esa, bankning moliyaviy natijalari va 
rentabelligi borasidagi maʼlumotlarni yanada ochiqlash va uni bank xodimlari faoliyatining muhim natijasi 
ekanligini tushuntirib borish maqsadga muvofiq hisoblanadi, deb o‘ylaymiz. Bu esa, bank instituti va xodimlari 
o‘rtasidagi o‘zaro uyg‘unlikni taʼminlashga xizmat qiladi. 



M U H A N D I S L I K  VA  I Q T I S O D I Y O T

422

2025-yil, sentyabr.  № 9-son

Foizli daromadlarni tahlil qilish barobarida, bankning foizsiz daromadlariga nisbatan bank xodimlarining 
yondashuvini ko‘rib chiqishga eʼtibor qaratamiz. Bunda 5-jadval maʼlumotlarida keltirilgan ekonometrik tahlil 
maʼlumotlariga tayanamiz.

6-jadvalda keltirilgan modelda bankning foizsiz daromadlariga nisbatan bank xodimlarining yondashuvlarini 
ko‘rish mumkin. Unda keltirilgan ekonometrik tahlil maʼumlotlaridan foydalanib, quyidagi ilmiy xulosalarni 
shakllantirish mumkin:

Birinchidan, bank xodimlari tomonidan ko‘rsatilgan xizmat va vositachilik olinadigan to‘lovlar hisobidan 
shakllanadigan daromad bankning asosiy foizsiz daromadlari ekanligi qayd etib o‘tilgan. Bu esa, ushbu 
kategoriya bank ofislarida asosiy faoliyat turi bo‘lib ulgurganligi bilan alohida izohlash mumkin. 

6-jadval. Bankning foizli daromadlarining moliyaviy barqarorligiga taʼsirini baholash, F(20, 882)=24.11, 
Prob>F=0.0000

Ko‘rsatkichlar Coeff. P>t 
Aktivlar bo‘yicha ehtimoliy yo‘qotishlarga qarshi yaratilgan zaxiralarning qaytarilishi
Yoshingiz 0.011 0.359
Jinsingiz 0.436 0.02
Maʼlumotingiz 0.012 0.899
Siz ishlaydigan bank joylashgan hudud -0.185 0.414
Sizning bankingiz moliyaviy barqarorligiga quyidagilardan qaysi biri ijobiy taʼsir etadi -0.116 0.216
_cons -0.86 0.159
Ko‘rsatilgan xizmatlar va vositachilik bo‘yicha (base outcome)
Xorijiy valyutadagi foyda
Yoshingiz 0 0.998
Jinsingiz 0.604 0.01
Maʼlumotingiz 0.204 0.168
Siz ishlaydigan bank joylashgan hudud -0.027 0.924

Sizning bankingiz moliyaviy barqarorligiga quyidagilardan qaysi biri ijobiy taʼsir etadi 0.041 0.705

_cons -2.69 0.001
Investitsiyadan olingan foyda va dividendlar
Yoshingiz 0.006 0.79
Jinsingiz 0.878 0.013
Maʼlumotingiz -0.063 0.741
Siz ishlaydigan bank joylashgan hudud -0.769 0.168

Sizning bankingiz moliyaviy barqarorligiga quyidagilardan qaysi biri ijobiy taʼsir etadi 01 0.996

_cons -2.45 0.07
Bilmayman
Yoshingiz -0.016 0.262
Jinsingiz 0.895 0
Maʼlumotingiz 0.398 0.003
Siz ishlaydigan bank joylashgan hudud 0.16 0.514

Sizning bankingiz moliyaviy barqarorligiga quyidagilardan qaysi biri ijobiy taʼsir etadi -0.135 0.215

_cons -2.86 0

X U L O S A  V A  T A K L I F L A R
Qiziqarli jihatga eʼtibor berish lozim, foizsiz daromadlarning shakllanishining xususiyatlari faqat erkak 

bank xodimlari tomonidan bildirilgan yondashuvlar bilan to‘g‘ri proporsional ekanligini ko‘rish mumkin. Birgina, 
b to‘g‘risidagi axborotlarni bilmayman deb javob berganlarning maʼlumot olganlik darajalari oshib borish 
tendensiyasini aks ettirmoqda. 

Umuman olganda, bankning moliyaviy barqarorligini taʼminlashda xodimlarnign yondashuvlari va 
tasavvurlarini aniqlash orqali boshqaruv qarorlarini ishlab chiqish maqsadga muvofiq bo‘lmoqda. Bu esa, bank 
tomonidan xodimlarni bank faoliyatiga yanada yaqinroq jalb etish uchun turli trening seminarlar tashkil etish va 
ularning xulosalarini inobatga olgan holda daromadlarni shakllantirishga eʼtibor berish muhim hisoblanmoqda.

Fikrimizcha, bank tomonidan moliyaviy barqarorlikni taʼminlashda moliyaviy natijalar va rentabellik 
to‘g‘risidagi maʼlumotlarni ochiqlab borish, bank faoliyatini yanada takomillashtirishda bank xodimlarining 
malakasini oshirishga qaratilgan seminar tadbirlarini tashkil etish maqsadga muvofiq bo‘lmoqda. Bu esa, 
banklarning daromadliligini taʼminlash orqali moliyaviy barqarorlikni taʼminlashga xizmat qiladi, deb o‘ylaymiz.

